
Guztira, Foruzaingoaren 217 patruilek trafikoko dispositibo berezia osatuko dute bihar ostiralean izango den oporretako irteera-itzulera operaziorako  
Osteguna, 2007ko uztailaren 26a.  Bihar, ostirala, uztailak 27, 15etatik aurrera abuztuaren 1eko 24etara arte,  hasiko den oporretako irteera-itzulera operazioa dela eta, Foruzaingoaren Trafiko Dibisioak trafikoa zaintzeko eta kontrolatzeko dispositiboa planifikatuko du. Bertan, bost egunez, guztira 217 patruilek eta atestatuen taldeek hartuko dute parte, goizeko, arratsaldeko eta gaueko txandetan. 

Ohikoa denez, dispositiboak trafikoa zainduko du bide sareko puntu sentikorrenetan eta abiadura eta etilometriak kontrolatzeko prebentzio jarduera gehiago jarriko ditu abian. 
Hain zuzen ere, Nafarroako errepideek, bihar, Foruzaingoaren trafikoko 34 patruila izango ditu; larunbatean 42 patruila; igandean 32 patruila; astelehenean eta asteartean, 34 patruila bana; eta asteazkenean, abuztUak 1, 41 patruila. Horiek guztiek txandaka egingo dute lan eta atestatuen taldeen laguntza jasoko dute. Era berean, Nafarroako Gobernuaren helikopteroa erabili ahal izango dute, auto-ilarak eta istripuak non sortu daitezkeen jakiteko, eta hartara, gertaera bakoitzetik gertuago dauden patruilak azkar mobilizatu ahal izango dituzte. 
Iaz, hiru lagun hil ziren istripuen eraginez: bi motorista Azagran eta Urraulbeitin eta txirrindulari bat Eguaratsetan. Horretaz gain, heriotza eragin zuten Foruzaingoaren atestatu taldeek artatu eta ikertu zituzten hiru istripu hauetaz gain, trafiko patruilek 36 istripu artatu zituzten. Horietan, 14 lagunek izan zituzten maila desberdineko zauriak.  
Trafiko kopuru handiago pilatzen diren bideak
- Iparraldeko Autobia, A-1 (Madril-Irun): Nafarroatik igarotzen diren kilometroetan, Ziordia eta Etxegarate artean, espero da nazioarteko garraio astunaren eta Europan lan egiten eta jatorrizko herrialdeetara itzultzeko Espainia gurutzatzen duten magrebtarren trafikoa.  

- Ebroko Autobia A-68 y N-232 (Santander-Bartzelona ardatza): Nafarroako Erribera gurutzatzen du, Alfarotik Cortesera. Garraio astunak eta nazioartekoak asko erabilitako sare nagusiko bide bat da. 
- Behe Pirinioetako Autobia A-21 eta N-240 (Iruña-Huesca): bide-ilarak egon daitezke Esa, Ledea eta Eloko zeharbideetan, Pirinioetako sarrera naturaleko bidean. 
- Iruñeko Errondak: PA-30 errepideak (Iruñeko Erronda) eta y hiriburura sartzeko bideek arazo zehatzak izan ditzakete igandean oporretatik Iruñera itzultzen den trafikoarekin. 
Honako hauek ere zaintza bereziko bideak izango dira: Leitzaran (A-15, Irurtzun-Andoain) eta Caminokoa (A-12, Iruña-Logroño), Foru Komunitateko iparralde-hegoaldeko komunikazioa egituratzen duten ardatz hauen ohiko dentsitatearengatik. 
Trafiko murrizketak
Merkantzia arriskutsuak garraiatzen dituzten ibilgailuen eta zirkulatzeko bimen bereziak behar dituztenen (pisua edo neurria dela eta) trafiko arina bermatzeko, egun hauetan trafikoa murriztuko zaie: larunbatean, 13etatik 24etara eta igandean 8etatik 24etara eta astelehenaren 10ak arte.
Gogoarazten da larunbatean 7etatik 19etara eta igandean 0:00etatik eta 22etara, 7.500 kg baino gehiagoko ibilgailu astunen zirkulazioa debekatuko dela Frantziara daramaten bideetan (N-121-B, Dantxarineatik, N-135, Luzaidetik eta N-138, Alduidetik)

Horretaz gain, bide sareetan egiten ari diren lanak gelditu beharko dira errepideko eragin zonaldean daudenean. 
Zerbitzu bereziak

Foruzaingoaren Trafiko Dibisioaren agenteek, egun hauetan, garatzeko eta babesteko poliziaren laguntza behar duten kirol gertakarietan ere jardungo duten. 

Larunbatean, uztailak 28, Lekunberriko rally sprint antolatuko da eta ondorioz, NA-1700 (Lekunberri-Leitza) eta NA-4011 (Uitzi-Gorriti) tokiko errepideak guztiz itxiko dira. 

Igandean, uztailak 29, Beran, “Miguel Indurain” lasterketa zikloturista klasikoa antolatuko da, bi aukerako ibilbiderekin, 186 eta 113 kilometrokoak hurrenez hurren. Ondorioz, iparraldeko errepideetako zirkulazioari eragingo diote. Foruzaingoak, gertaera hori kontrolatzeko, guztira 24 polizia erabiliko ditu. Ibilbide luzea, 186 kilometrokoa, Beratik aterako da eta honako herri hauetatik pasako da:Oronotz-Mugairi, Belate, Olague, Egozkue, Eugi, Artesiaga, Irurita, Ziga, Belate, Arraitz Bentak, Larraintzar, Orokieta, Saldias, Doneztebe eta Berara iritsiko da. Ibilbide motza (113 km), berriz, honako hauetatik pasako da Beratik atera ondoren: Oronotz-Mugairi, Almandoz, Belate, Larraintzar, Orokieta, Saldias eta Doneztebe.


Azkenik, astelehenean, hilak 30, Iruñeko Txirrindularitza Bira hasiko da, eta lehen etapa atera eta amaituko da Atarrabian, eta honako ibilbidea izango du: Berriozar, Orrio, Untzu, Markalain, Guelbentzu, Arraitz, Olague, Egozkue, Zubiri eta Atarrabia. 82 kilometro izango dira.
Oharra: www.navarra.es atariko “Gaurkotasuna” Nafarroako Gobernuak modu seguruago gidatzeko egindako gomendioak eskaintzen dira.

